
పాంచాలీపరిణయము











		
నిబిడితపోవిలాసులఁ దృణీకృతవాదులఁ గాకమాని రా

మ బుధవిభున్ బ్రబోధసుధి మత్ప్రపితామహున్ బితామహున్.



	 







	క.	
కుకవి తనకవిత సకలము, సుకరంబనుచుండు బుధులు శోధింపమిచే

ముకురము గన్నపుడె కదా, మొకము కురూపము సురూపమును నేర్పడుటన్.



	 







	వ.	
అని యిష్టదేవతావినుతియు శిష్టకవినమస్కృతియు దుష్టకవినిరాకృతియు

గావించి పాంచాలీపరిణయప్రబంధనిబంధనంబునకు సమకట్టియున్న సమయంబున.



	 







	చ.	
తలగడగా నమర్చుకొని దక్షిణపాణిని జానునంటఁగా

నలవడఁజాపుకొన్న పెఱహస్తముచే నితఁడింతనాఁడె నన్

బలుబడి బాడనేర్చెనని పాదములొత్తు రమాక్షమల్ వినన్

దలకడఁబాట మెచ్చుచును నారదుఁ దెల్పెడు వేల్పుపొల్పుగన్.



	 







	మ.	
కలలోనం గరుణించి నన్నుఁ బలికెం గమ్రేక్షుకోదండహ

స్తలతాకృష్ణధనుఃప్రకాండవిగళద్ధారాళసారామృతో

జ్జ్వలమాధుర్యనిదానచూడ్కుడుతనాంచారూరదాచ్ఛాదనాం

చలవిచ్ఛేదనసాధుసీధుసముదంచద్దంతవాగ్వైఖరిన్.



	 







	క.	
పాంచాలీపరిణయకవి, పంచాస్యభవత్ప్రబంధపదసంబంధ

ప్రాంచనము సుహృత్కవిరా, ట్కాంచనము సహృద్విరేభకాంచనము సుమీ.



	 







	గీ.	
అల్లసానివాని యల్లికబిగిసొంపు, ముక్కుతిమ్మనార్యు ముద్దుఁబలుకుఁ

బాండురంగసుకవి పద్యంబుహరువును, గాకమానిరాయ నీకె కలదు.



	 







	క.	
అంచితమతి కృతి వీవొన, రించినకృతి ద్రౌపదీపరిణయము మా క

ర్పించుము తెనుంగుఁగవిత వి, రించివిభువిఁ గాకమాని శ్రీమూర్తికవీ.



	 







	క.	
అనినన్ మేల్కాంచి విరిం, చనజనకఘనాత్తకనకసంపాతవిలో

చనశంపాసంపాత, స్వనుకంపాకంపితాత్మసంతాపుఁడనై.



	 







	ఉ.	
దొంగిలి యర్ధరాత్రమున దొండరడిప్పొడియాళువారికై

బంగరుగిన్నెఁ దెచ్చిన కృపానిధి యంత్యజు దాసరిన్ స్వకీ

యాంగమఁ జేర్చు రంగపతి యంగజుతండ్రి మదీయకావ్యసా

రంగవిలోచనామణికిఁ బ్రాణవిభుండఁట భాగ్య మెట్టిదో.



	 







	క.	
అర్భకులభాతి నవరస, గర్భితసందర్భలహరిఁ గరఁగని భూభృ

న్నిర్భాగ్యుల కిత్తురె వై, దర్భీనిర్భీకపాకదర్పితకవితల్.



	 







	వ.	
అని యుద్యోగించి యద్దేవతాపురందరునకుఁ గాపురంబై ధరాపురంధ్రికి నూ

		 ఈ పేజీలో చివరి మార్పు 23 ఫిబ్రవరి 2022న 20:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

